
UUM ONLINE: Lima pelajar dari Pusat Pengajian Perakaunan Tunku Puteri Intan Safinaz (TISSA-UUM) Siti
Nuradila Mohamad Azhar, Nik Nor Hanan Nik Ramzi, Nurul |zzati Zakaria, Siti Hajar Azmi dan Yasmin llyana
Khairul Imran telah diumumkan sebagai pemenang tempat ke enam daripada 75 kumpulan yang menyertai
pertandingan Virtual Tax-Edu Challenge 2022 (VTEC 2022) yang dianjurkan oleh Lembaga Hasil Dalam
Negeri Malaysia (LHDNM) pada 19 Februari lalu.

Penasihat pasukan, Dr Aryati Juliana Sulaiman yang juga pensyarah percukaian berkata, bukanlah nilai
hadiah yang menjadi ukuran tetapi penyertaan mereka bersama 75 pasukan lain dari seluruh universiti di
Malaysia menjadi kebanggaan TISSA-UUM.

Katanya mereka memperolehi RM200 berserta sijil dalam pertandingan yang mereka sertai itu.

Sementara itu ketua pasukan, Nik Nor Hanan ketika ditemui berkata, walaupun baru sahaja selesai
menduduki peperiksaan akhir semester, namun dengan kesungguhan rakan sepasukan dan bimbingan
daripada Dr Aryati Juliana mereka berjaya membuktikan pelajar UUM juga hebat. Beliau dan rakan pasaukan
sangat gembira kerana berjaya mengharumkan nama TISSA-UUM.

Pertandingan berkonsepkan ‘Treasure Hunt’ ini diadakan secara maya di aplikasi Zoom sempena Sambutan
Hari Hasil ke-26 yang akan disambut pada 1 Mac ini.

Tujuan VTEC 2022 ini diadakan ialah bagi memberi kesedaran kepada orang ramai, khususnya generasi
muda mengenai kepentingan cukai.

Pertandingan ini menggabungkan elemen pendidikan cukai dan kemahiran penggunaan teknologi menerusi
beberapa aktiviti yang menguji pengetahuan dan kepantasan para peserta yang menyertainya.

